
Nabožne wusyłanja w serbskim rozhłosu
Katolske nabožne wusyłanje w Serbskim rozhłosu MDR ma tutu njedźelu, 11. ok-
tobra, farar Gerat Wornar z Baćonja. Wotkaz na na bož ne wu sy łanje w mediatece 
MDR je pod www.posol.de podaty, zdobom chowa so za QR-codom.

Beneficny koncert
Lětuša chórowa akademija Budyskeho Rotaryjoweho kluba pod nawodom Friedemanna 
Böhme změje swój benefi cny koncert tutu njedźelu, 11. oktobra, w 17.00 hodź. w Budyskej 
Michałskej cyrkwi. Wunoški wěnuja na dobro swětoweho programa Rotaryjoweho kluba 
k wutupjenju spinalneje mortwicy (Kinderlähmung). Zastup je darmotny, wo dary proša.

Sakski krajny młodźinski chór w Kulowje a Chrósćicach
Sakski krajny młodźinski chór pod nawodom z Kulowa pochadźaceho Serba Lukaša 
Čórlicha, budźe po wjace hač sydom lětach znowa z hosćom we Łužicy. Koncert w Ku-
lowskej cyrkwi wuhotuje chór njedźelu, 17. oktobra, w 17.00 hodź. Zastup je darmotny, 
wo dary proša. Nazajtra njedźelu. 18. oktobra, w 9.00 hodź. wobrubi spěwne ćěleso 
Božu mšu w Chróšćanskej cyrkwi.

Wustajeńca: „Zbrašenosć. Žana hranica!“
Pod titulom „Zbrašenosć. Žana hranica! – Tysac lět nazhonjenjow – wot Hermanna 
chromeho hač do dźensnišeho“ přeprošuje wustajeńca do klóštra Marijineje hwězdy w 
Pančicach-Kukowje, so z tutej temu zaběrać. Mjez druhim pokazaja wideja strašich ze 
zbrašenym dźěsćom. Wotewru ju wutoru, 20. oktobra, w 19.00 hodź. na Čerwjenej žurli 
klóštra. Wustajeńca wostanje w rumnosći mjez klóšter skim dworom a parkowanišćom 
hač do njedźele, 3. nowembra, přistup na a wšědnje wot 16.00 do 19.00 hodź. kaž tež 
po telefoniskim přizjewjenju wotewrjena.

Putnikowanje křižerjow do Roma
Serbscy křižerjo, kotřiž chcedźa so klětu na putnikowanju wot soboty do soboty, 1. do 
8. meje, wobdźělić, móža so na internetowej stronje www.posol.de hač do póndźele, 
2. nowembra, přizjewić. Tam su nadrobne informacije podate. Kruh móžnych wobdźěl-
nikow powjetšeny a doba přizjewjenja podlěšena.

Bestsellerowy awtor přednošuje na přijeću biskopstwa 
Tobias Haberl, kotrehož knihu „Unter Heiden“ je Damian Dyrlich srjedź julija w Katolskim 
Posole wobšěrnje předstajił, porěči štwórtk, 15. oktobra, we 18.30 hodź. w Zhorjelskim 
dźiwadle Gerharta Hauptmanna. Na přijeću tamnišeho biskopstwa wěnuje so žurnalist 
a bestsellerowy awtor temje „Najebać wšeho – w pokřesćanskej towaršnosći křesćan 
wostać“. Zhorjelske biskopstwo přeprošuje składnostnje swjedźenja swojeje patronki, 
swjateje Jadwigi, kotryž je 16. oktobra, tradicionalnje hižo wječor do toho na přijeće. 
Zastupne lisćiki dóstanu zajimcy na wšěch městnach, hdźež Gerharta Hauptmannowe 
dźiwadło zastupne lisćiki poskićuje, kaž tež při wječornej kasy.

Seminar k přihotej na sakrament mandźelstwa
Seminar k přihotej na sakrament mandźelstwa wotměje so wot pjatka do soboty, 
27. do 28. nowembra, w Smochčan skim kubłanišću swjateho Bena. Přizjewjenja při-
jimuje Dekanatne dušepastyrstwo za młodźinu we Worklecach online. Link k tomu je 
pod www.posol.de podaty a chowa so za podatym QR-codom.

Dźakne kemše k 90. narodninam
emeritowaneho biskopa Joachima Reinelta

Składnostnje swojich 90. narodnin srjedu, 21. oktobra, přeprošuje emeritowany Drjež-
dźansko-Mišnjanski biskop Joachim wšitkich wěriwych a zajimcow na swjatočnu dźa-
knu Božu mšu do Drježdźanskeje katedrale. Wona budźe njedźelu na to, 25. oktobra, 
we 18.00 hodź. Po tym je w bliskim domje katedrale přiležnosć, ze starobiskopom Rei-
neltom so zetkać a jemu wosobinsce gratulować.

Róžowc serbsce sobu so modlić
Nowy duchowny poskitk přihotuje tuchwilu redakciski team Dekanatneho dušepastyr stwa za 
młodźinu we Wor klecach, kotryž je w zašłosći hižo prěni serbski podcast k prašenjam wěry a 
žiwjenja produkował. Teamej přisłuša mjez druhim kapłan Florian Mróz. Wutoru, 13. oktobra, 
wozjewja nahrawane modlenje krasnosćiweho róžowca w serbskej rěči. Kóždy je přeprošeny, 
so jón na te wašnje sobu modlić. Na spočatku kóždeje potajnosće změja zdobom krótke rozmy-
slowanje k wotpowědnemu hrónčku. Poskitk budźe na platformach YouTube a Spotify přistupny. 
Link na to budźe wot wutory, 13. oktobra, pod www.posol.de podaty.

Prěnjowoprawjenske dźěći přeprošene
Wšitke dźěći, kotrež so na prěnje swjate woprawjenje přihotuja, su na zhromadny dźeń do Nje-
bjelčic přeprošene. Tón budźe srjedu, 18. nowembra, wot 9.00 do 15.00 hodź. Započatk je z Bo-
žej mšu w cyrkwi, na kotruž su tež starši wutrobnje přeprošeni. Zajimcy njech so hač do wutory, 
27. oktobra, pod www.posol.de přizjewja. Swójski přinošk na wobdźělnika wučinja sydom eurow.

Nadźija na žiwjenskich mjezach
Na digitalne zarjadowanje pod titulom „Nadźija na žiwjen skich mjezach. Liturgiski pře-
wod w chorosći, mrěću a žarowanju“ přeprošuja Němski liturgiski institut, Katolska aka-
demija Drježdźan sko-Mišnjan skeho biskopstwa a partnerojo. Zarjadowanje wotměje 
so sobotu, 7. nowembra, wot 9.30 do 13.00 hodź. Liturgijowy wědomostnik, profesor 
dr. Marco Benini, wobswětla w třoch krótkich přednoškach, kak liturgiske jednanja a 
symbole – wot žałbowanja chorych hač k pohrjebnej swjatočno sći – ludźom w krizach 
zepěru a nadźiju spožčeja. Rozprawy nazhonjenjow a kěrluše wudospołnjeja program. 
Format měri so na hłowno- a čestnohamtskich kaž tež wšitkich zajimowanych. Wobdźě-
lenje je jednotliwje abo jako skupina móž ne. Zajimcy měli so za zarjadowanje online při-
zjewić. Wotkaz nańdu pod www.posol.de, hdźež su zdobom dalše informacije podate.

Kulinariski a hudźbny wječor
W klóštrje Marijinej hwězdźe pokročuja po lětnej přestawce z rjadom „Přijomnosć & kul-
tura“. Wobstatk zarjadowanjow w kofejowni swjateho Michała je nimo tematiskeho před-
noška tež k tomu hodźaca so jědź. Tak wěnuja so sobotu, 17. oktobra, w 17.00 hodź. 
dožiwjenjam při płachtakowanju po Atlantiskim oceanje wot Karibiki ke kupowej skupi-
nje Acorow. Referent budźe dołholětny apotekar w Pančicach-Kukowje Stefan Finger, 
kotryž chce na wosebite wašnje wo tymle wužadanju rozprawjeć. Zastupne lisćiki za 
30,00 eurow dóstanu zajimcy w klóšterskej kofejowni abo móža sej je telefonisce pod 
čisłom (03 57 96) 9 94 43 kaž tež online rezerwować. Link je pod www.posol.de podaty. 

Putniskej jězbje do Medźugorja
Na putniskej jězbje z busom do Medźugorja su wšitcy zajim cy klětu w nalěću kaž tež w 
nazymje přeprošeni. Prěnja bu dźe dwurěčna a wotměje so wot soboty do soboty, 10. 
do 17. apryla. Přizjewjenja přijimuje Andrea Brandne rowa hač do wutory, 15. decembra, 
pak telefonisce pod čisłom (01 71) 7 42 33 81 abo z mejlku na medjugorje2025-april@
gmx.de Dalša putniska jězba budźe wot soboty do soboty, 9. do 16. oktobra. Za nju měli 
so zajimcy pola Reginy Kurjatoweje w Šunowje přizjewić, tohorunja pak telefonisce pod 
čisłom (03 57 92) 5 13 77 respektiwnje pod (01 70) 9 09 82 00 abo z mejlku na adresu 
Regina.Kurjat@web.de.


